
CASA ASIA

Ang Casa Asia ay isáng pampúblikong kapisanan na bunga ng isáng kasun-
duan sa pagitan ng Ministeryo ng Ugnayang Panlabás, Pámahalaáng Lokál de 
Cataluña at Alkaldiya ng Barcelona. Itinatág ang institusyóng itó noóng ika-9 
ng Nobyembre, 2001 bilang bahagì ng mga layuning binalangkás sa Planong 
Asya-Pasípiko 2000-2002 at ng estratéhiya para sa Asya ng Unyóng Europeo. 
Sa planong itó nakabangháy ang mga  batayán ng Estado ng Espanya sa kan-
yáng pátakarán upang pagtibayin ang presénsiyáng Espanyól sa rehiyón lalò 
pa´t ang Asya at ang Pasípiko ay mga hinirang na istratéhikong tudlaán ng 
mga gawaing panlabás ng Espanya.

Ang pangunahing layunin ng kapisánan ay ang pagsasakatuparan ng mga pro-
grama at aktibidád na makaámbág sa higít na káalamán at pagbubunsód ng mga 
ugnayan sa pagitan ng Espanya at ng mga bansâ sa Asya at sa Pasípiko sa mga 
larangang pang-institusyón, pangkabuhayan, pang-akadémiko at pangkultura. 
Ang Casa Asia ang tumatayong kasangkapan sa promosyón at koordinasyón ng 
mga proyekto´t aktibidád na magtutulot na maisakatuparan ang layuning itó, 
sa paghihikayat sa mundó ng komersyo, pamantasan at lipunan.

Pinasinayaan ng Casa Asia ang himpilan nitó na matátagpuán sa Palacio Baró 
de Quadras noóng ika-16 ng Nobyembre, 2003 sa pamamagitan ng isáng sere-
monyang pinangunahan ng K.K. Prínsipe ng Asturias. Noóng 2005, nakianib sa 
Alto Patronato ang Alkaldiya ng Madríd at PromoMadríd (Awtónomong Rehiyón 
ng Madríd) upang bigyáng-daán ang pagbubukás ng Sentro ng Paglilinang at 
Dokumentasyón sa punong lunsód ng Espanya.

Casa Asia dedica un año a Filipinas - Paglalaán ng Casa 
Asia ng isáng taón pagdiriwang sa Pilipinas

Upang lalong mapalalim ang ugnayang pangkasaysayan na naghúhugpóng sa 
Espanya at Pilipinas, másikipán ang bigkís ng pagkakáisá at maisulong ang 
káalamán sa pagitan ng dalawáng bansâ, inilaán ng Casa Asia ang 2006 bilang 
Taón ng Pilipinas-Espanya. Dahil dito´y isáng mahabang listahan ng mga akti-
bidád, kabilang na ang mga paksaing pagtatanghál, mga kurso, pagpápalabás 
ng mga pelíkula, mga handóg na tulong sa pag-aaral, pagsasanay o panánalik-
sík at mga pagpupulong, ang piniling idaos sa Madríd at sa Barcelona. (www.
casaasia.es/filipinas)

Para sa Espanya, ang Pilipinas ay pangunahing tuunan ng interés. Kapwà pi-
naghatian ng dalawáng bansáng itó ang tatlóng daáng taón ng kasaysayan. 
Gayundín ang pagpúpunyagíng bigyán ng panibagong silakbô ang ugnayang 
kabilaan, sa larangang pangkabuhayan man, pangkultura, pang-akadémiko o 
sa pakikipagtulungán, na hinúhudyatán ng kasalukuyang imahen ng dalawáng 
bansâ na hindî mapanghusgá o palabanság.



�Casa Asia y Filipinas - Casa Asia at Pilipinas           

D
an

za
 c

or
ea

na
 S

al
m

un
ar

i 

<

Filipiniana

Filipiniana  

Gloria Macapagal Arroyo durante su visita a la exposición Filipiniana -  
si Gloria Macapagal Arroyo sa kanyáng pagbisita sa pagtatanghál ng
Filipiniana 

Filipiniana

Filipiniana  Grace Nono en el Festival Asia - si Grace Nono sa Festival Asia 

Libro “Año Filipinas-España” editado 
por Casa Asia - Libróng Taón ng Pili-
pinas-Espanyá  na pinamatnugutan ng
Casa Asia  

Becas Gil de Biedma - Gil de Biedma 
Fellowship Program 

Manuel Ocampo en  Casa Asia  - si Manuel Ocampo sa Casa Asia 

Casa Asia y la presencia de la cultura filipina en España
Casa Asia at ang presénsiyá ng kulturang Pilipino sa Espanya

Ang pinakatampók na pagtatanghál ng taón ng Pilipinas sa Espanya ay ang Fi-
lipiniana (www.filipiniana.es) na binuó sa pamamagitan ng isáng malawakang 
pagpapamalas ng mga obra ng sining, litrato, kuwadro, pelíkula, bagay-ba-
gay, vídeo at instalasyón at mga dokumento na naglalayong ipakita sa unáng       
pagkakataón sa Espanya ang ¨kolonyál¨ na nakaraán at ¨pandaigdigang¨ ka-
salukuyan ng kapuluáng itó sa Pasípiko na binubuó ng mahigít sa 7,000 islá. 

Ang pagtatanghál na itó na isinagawâ sa pakikipagtulungán ng Ministeryo ng 
Kultura ay nátunghayán sa Centro Cultural Conde Duque sa Madríd mulâ Mayo 
hanggáng Setyembre 2006.

Idinaos din noóng buwán ng Mayo sa Madríd at Barcelona ang mga kur-
song Filipiniana: Sining, kasaysayan at katotohanang panlipunan sa Pilipinas                
na nagbigáy-daán upang lalong máintindihán ang nilálamán ng pagtatanghál 
at ang mapanuring pamumuná na kaakibat nitó.

Sa ginawáng pagdalaw ng Pangulò ng Pilipinas na si Gloria Macapagal Arro-
yo sa Espanya noóng Hunyo 2006, kanyáng nasaksihán ang pagtatanghál 
ng Filipiniana. Ipinagkaloób din niyá ang Gawad Pangulò ng  Hanay ni 
Sikatuna, sa ranggong Lakán, sa tagapangulò ng Casa Asia na si Ion de la 
Riva.

Sa buóng taón ng 2006, nagdaos ang Casa Asia ng isáng serye ng mga 
pagpupulong ng mga intelektwál na Espanyól sa himpilan ng Instituto Cer-
vantes sa Maynilà. Bukód dito, ang monográpikong pagtatanghál tungkól 
sa paglilinang ng sining ng paglilitrato sa Pillipinas noóng ika-XIX na siglo 
na pinamagatáng ¨Larawan ng Kolonyalismo: Paglilitrato sa Pilipinas sa 
panahón ng mga Kastilà 1860-1898,¨ na náisagawâ sa pakikipagtulungán 
ng SEACEX at ng Ministeryo ng Kultura, ay nátunghayán sa Pambansáng 
Museo ng Pilipinas sa Maynilà mulâ Nobyembre 2006 hanggáng Pebrero 
2007. At upang malubós ang pagtatanghál, ginawán itó ng kaakibat na ví-
deo dokumentaryo na naglalayong lakbayín ang nakaraán at kasalukuyan 
ng Pilipinas.

Noóng buwán ng Abril ay pinasinayaan sa Barcelona ang Maynilà, isáng artís-
tikong pagtatanghál ng may 30 malalakíng larawan na kuha ni Ricky Dávila na 
tubong-Bilbao. Ang trabahong itó, na tumagál ng dalawáng taón at bunga ng 
limáng ulit na pagbiyahe sa Pilipinas, ay nagpamalas ng pansimunong pagni-
nilay ng lipunáng Pilipino sa punong-lunsód ng bansâ.

Ang Festival Asia 2006 na tawag sa pangkalahatáng pagdiriwang na taunang 
ginágawâ sa Espanya bilang pagkilala sa kulturang Asyano ay inilaán sa Pi-
lipinas bilang bansáng imbitado. Sa bawat isá sa mga inihandáng aktibidád: 
músika, sayáw at teatro, gastronomiya, sine, workshop, demostrasyón, palarô 
at pagtatanghál, ay kasama ang Pilipinas. Ang pinakatampók na palabás ay 
inihandóg ng mang-aawit na si Grace Nono na ang músika´y bumihag sa mga 
mánonoód mulâ sa Barcelona at Madríd.

Ang mahabang listahan ng nga kultural na aktibidád na laán sa Pilipinas ay 
may isáng taón nang náumpisahán noóng magtanghál ang pintór na si Manuel 
Ocampo. Pinamagatán itóng ¨Bastards of Misinterpretation¨ na binúbuó ng 16 
na malalakíng kuwadrong galing sa mga pampúbliko at pribadong koleksyón at 
16 na dibuhong nanggaling mismo sa pintór. Si Ocampo ay isá sa mga pinaka-
kilaláng Pilipinong pintór sa Espanya at isá sa mga tinítingalâ sa pandaigdi-
gang pamantayan.

La presidenta Gloria Macapagal Arroyo durante la condeco-
ración al director general de Casa Asia, Ion de la Riva - ang         
pangulong Gloria Macapagal Arroyo sa paggawad ng parangal 
sa tagapangulò ng Casa Asia na si Ion de la Riva 
 

Participantes en la 1ª Tribuna España - Filipinas - mga Kalahók 
sa unáng Talakayáng Espanya-Pilipinas  

Fidel Ramos en el Diálogo Oriente-Occidente - Fidel Ramos sa 
Diálogo Oriente-Occidente

<
<

<
Rodolfo Severino junto a J. Eugenio Salarich en el Forum Asia 
Rodolfo Severino kasama si J. Eugenio Salarich sa Forum Asia

Tribuna España-Filipinas, el foro para potenciar las rela-
ciones bilaterales - Tribuna España-Filipinas, pagpapali-
tang-kurò para pagtibayin ang mga ugnayang kabilaan

Noóng ika-30 ng Nobyembre at 01 ng Disyembre ng 2005, idinaos ang I Tribu-
na España-Filipinas sa Madríd na dinaluhán ng mga kilaláng pangalan sa mun-
dó ng komersyo, pangkabuhayan, edukasyón at kulturang Pilipino at Espanyól. 
Ang pagpupulong, na pinagsama-samang tálakayán ng iba´t ibáng sektór ng 
paggawâ na may kinalaman sa kultura, pulítika at ekonomiya, ay nagsilbíng 
daán upang mátaóng mátantô ng mga kalahók ang pangangailangang mábigyán 
ng kalitatibong pagsulong ang mga ugnayang kabilaan.

Sa pagtatapós ng pulong, inihayág ang pinag-isáng deklarasyón ng dalawáng 
panig na sídhián ang paghahanáp ng mga bagong paraán para mapukaw ang 
mutwong káalamán at maitaguyod ang mga bagong inisyatibong kabilaan. 
Pinagtalunan ang mga paksáng may kinalaman sa mga ugnayang sekulár,       
pangkabuhayan at negosyo; mga palatandaan ng pagkakakilanlán: kultura at 
resíprokong panghiwarì; at kooperasyón at lipunan: mga pagkakátaón para 
sa isáng panibagong paglalapít. Ang kataluktukan ng pagtatagpóng itó ay ang 
paglalagdâ ng mga alkalde ng Madrid at Maynilà ng isáng Kasunduan ng Kapa-
tiran sa pagitan ng dalawáng punong-lunsód.

Ang mahusay na kinahitnán ng pangunahing pagtitipong itó ay nagsilbíng ba-
tayán at sánggunián ng pangalawáng Tribuna Filipinas na idinaos sa Maynilà 
noóng Nobyembre 2006 kung saán nagkaroón ng kooperasyóng pangkomersyo 
sa paglulunsád ng PromoMadríd – CEIM.

El Círculo de Negocios - Sírkulo ng negosyo

Sa temang pangkabuhayan, at sa pamamagitan ng sarili nitóng sírkulo ng 
negosyo, nilinang ng Casa Asia mulâ nang itó ay máitatág ang isáng akti-
bidád na ang pangunahing layunin ay ang mabigyán ang pangkabuhayang 
sektór ng Espanya ng sapát na káalamán hinggíl sa kalagayan ng ekonomiya, 
sa mga pagkakataón at paghamon sa kanyáng mga nagiging ugnayan, at sa 
mga estratéhiyang pangkomersyo sa mga bansáng Asyano, kabilang na ang 
Pilipinas.  

Para dito´y iba´t ibáng mga aktibidád tulad ng mga pagpupulong at mga kur-
so ang idinaraos sa buóng taón. Bukód dito, nagsísilbíng katálisis ang sírkulo 
sa paghubog ng mga kabataang tagapangasiwà at dalubhasà sa mga bansáng 
Asyano sa pamamagitan ng paglulunsád ng mga pilíng programa. Panghulí, 
idinaraos bawat taón ang Forum Asia, isáng pang-ekonómikong pagtitipon na 
dinádaluhán ng mga dalubhasang Asyano. Sa pulong na itó´y nagíng kalahók 
din ang iláng kilaláng Pilipino tulad ni Rodolfo Severino na dating pangkalaha-
táng kalihim ng ASEAN.

Isá pang inisyatibo ng sírkulo, na pinamagatáng GovernAsia, ay naglalayong 
punán ang kasalukuyang kawalán ng káalamán sa pamamahalà sa mga bansâ 
sa Asya at Pasípiko. Kauna-unahan ang proyektong itó sa Espanya na ang pi-
nakalayunin ay ang magbigáy ng kabatirán tungkól sa mahahalagang aspeto 
ng pamamahalà, higít lalò sa sistemang pampúlitiko, mga karapatán ng Esta-
do, institusyóng pangkabuhayan at lipunan at pag-unlád ng apat ng bansáng 
Asyano: Pilipinas, Tsina, India at Vietnám. Ginagamit ng GovernAsia bilang 
instrumento ng kabatirán at komunikasyón ang webpage na www.governasia.
com na may tagahanap ng impormasyón para sa mabilisáng pagkalap ng mga 
artíkulo, ulat at estatístikang may kinalaman sa apat na paksâ at sa mga ban-
sáng nábanggít.

Detalle escalera y 
acceso planta noble 
Detalye ng hagdanan 
paakyát sa ikalawáng 
palapág

Sala Manila de Casa Asia - Bulwagang 
Maynilà ng Casa Asia  

<

Patio interior del Palacio Baró de Quadras, sede de Casa Asia - Panloób na 
patyo ng Palacio Baró de Quadras, himpilan ng Casa Asia

Detalle fachada - Detalye ng harapán ng 
gusalì

<
Fachada de Casa Asia  
Harapán ng Casa Asia

Programa de Becas - Programa ng handóg na tulong sa 
pag-aaral, pagsasanay o panánaliksík

Hindî pinabayaan ng Casa Asia ang pagsusulong ng palitan ng káalamáng kul-
turál at akadémiko sa pagitan ng dalawáng lipunan. Para dito´y namatnugutan 
itó ng mga lathalaín at mga pag-aaral, nagkaroón ng mga kurso ng tagalog 
at mga pagpupulong at nagbigáy ng tulong pampaaral o pansaliksík. Kaugnay 
nitó, inilunsád ng Casa Asia sa taóng 2006 ang isáng proyekto ng pagpapalitan 
ng mga mámamayáng Pilipino at Espanyól na may kinalaman sa isáng progra-
ma ng pananahanan para sa mga kinatawán ng sining. Bukód pa rito ang mga 
pagdalaw, pagbiyahe at pansamantaláng pananatilì para sa mga dalubhasà na 
ang mga layunin ay ang sabansaang kooperasyón, ang paghubog ng mga pro-
pesyonál sa kultura at ang paggaganyák ng artístikong paglikhâ sa dalawáng 
bansâ. Ang hulíng proyekto ay ang pagbibigáy ng 19 na handóg na tulong sa 
pag-aaral, pagsasanay o panánaliksík para sa 29 na indibidwál at kolektibo na 
manlilikháng Pilipino at Espanyól na mulâ sa becas Casa Asia Ruy de Clavijo 
at Antonio de Montserrat, gayundín sa programa ng panandaliang pagtigil na 
tinustusán namán ng Fundación Carolina at sa handóg na tulong para sa pagla-
lakbáy ng mga pánauhíng kinatawán ng sining ng Instituto Ramón Llull.

Sa kabilang dakò, inilathalà ng Casa Asia mulâ 2006 ang paglulunsád ng isáng 
programa ng taunáng pagpapalitan ng mga iskolar na ipinangalan sa makatang 
si Gil de Biedma para sa pagbibigáy ng handóg na tulong sa pagsásagawâ ng 
mga proyekto sa Pilipinas at Espanya na may kinalaman sa kultura.

Otras actividades con presencia de personalidades filipi-
nas - Ibá pang mga aktibidád na dinaluhán ng mga kila-
láng Pilipino

Bilang pagdiriwang ng ika-5 daantaóng paggunitâ ng kapanganakan ni Miguel 
López de Legazpi, inilunsád ng Casa Asia noóng Mayo 2003 sa pakikipagtulu-
ngán ng SEACEX at ng SECC ang isáng serye ng pagpupulong na pinasinayaan 
ng alkalde ng Maynilà na si José L. Atienza. Sa pagkakátaóng itó, iprinisintá ng 
tagasaliksík ng CSIC na si María Dolores Elizalde ang kanyáng akdâ na pinama-
gatáng ¨Las Relaciones entre España y Filipinas, Siglos XVI-XX.¨ 

Isá sa mga pangunahing programa ng Casa Asia, ang Diálogo Oriente-Occiden-
te, na nabuó mulâ sa balangkás ng Forum Universal de las Culturas sa Barcelo-
na noóng 2004 bilang intelektwál na kasangkapan para isulong ang pag-uusap 
ng dalawáng kultura at siyá ring pulong ng pagpapalitang-kurò na palagiang 
idinaraos sa Barcelona, ay dinaluhán sa kauna-unahan nitóng edisyón ng da-
ting pangulò ng Pilipinas na si Fidel Ramos na nagbigáy ng  talumpatì tungkól 
sa kahalagahan ng pag-uusap sa isyu ng kapayapaan.

Ang Casa Asia at ang Ministeryo ng Tanggulang Pambansâ ay nagbigáy ng     
paggalang pintuhò sa mga Kahuli-hulihan ng Pilipinas, 33 sundalong Kastilà 
na noóng taóng 1898 ay nanatiling buháy matapos ang 337 araw na panana-
tilì sa isáng simbahang Pilipino sa Balér. Ang seremonyang idinaos noóng Set 
yembre 2005 sa himpilan ng Casa Asia ay dinaluhán ng Ministro ng Tanggulang 
Pambansâ na si José Bono, ng Sugò ng Repúblika ng Pilipinas sa Espanya na 
si Joseph D. Bernardo Medina, ni Senadór Edgardo J. Angara, ng mga pinag-
apuhán ng mga nabuhay na kawal at ng tagapangulò ng Casa Asia na si Ion 
de la Riva.

Ang Primer Diálogo Interreligioso de Jóvenes Asia-Europa, na idinaos sa Pam-
plona noóng Nobyembre 2006 sa pakikipagtulungán ng Fundación Asia-Europa 
(ASEF) upang isulong ang pagpapalitan ng pananáw at mga karanasáng ibina- Columnas sala Ispahán en Casa Asia - Mga haligì ng Bulwagang Ispahán ng Casa Asia

tay sa kanya-kanyáng pinaniniwalaang relihiyón at mga tradisyóng pangkálu-
luwá, ay dinaluhán niná Meghann Aurea V. Villanueva (Pax Christi-Philipinas) at 
Mona Lisa Dahan Pangan (Xavier University – Campus Ministries Office).

Un lugar de intercambio para nuestras dos sociedades
Lugár ng pagpapalitan para sa ating mga lipunan

Layunin ng institusyón ang maisulong ang paglulunsád ng mga proyekto´t ba-
lakin na makaáambág sa pagpápalakás at pagpápaunlád ng mga ugnayan sa 
pagitan ng Espanya at Pilipinas, gayundín ang palitan ng káalamán sa pagitan 
ng dalawáng lipunan. Pinag-uukulan ng pansín ang mga larangan ng insti-
tusyón, pangkabuhayan, kultura at edukasyón na nakatuon sa lipunan ng pani-
bagong siglo. Dahil dito, nariyán ang platapormang dihitál na www.casaasia.es 
bilang pandaigdigang sánggunián ng mga nilálamán sa wikang Kastilà tungkól 
sa Asya at Pasípiko. Nagháhandóg din itó ng ibá pang mga serbisyong tulad 
ng buntón ng datos, mahigít sa 6,000 na kawing, 700 sentro ng pag-aaral, 
400 handóg na tulong sa pag-aaral, pagsasanay at panánaliksík, 1,200 talaán   
tungkól sa Asya sa Espanya at 1,000 namán tungkól sa Asya sa Amérika, mga 
ulat at balità (pangkalahatán at pangkabuhayan), mga kurso, balitang-Infoa-
sia, mga biyahe, bahaging pambatà, atbp.

Casa Asia en Barcelona - Casa Asia sa Barcelona

Ang himpilan ng Casa Asia sa Barcelona, sa Palacio Baró de Cuadras, ay isá 
nang punto ng sánggunián ng buhay sa lunsód. Kabilang sa mga serbisyong 
handóg ng institusyón ay ang Mediateca, isáng sentro ng dokumentasyóng 
multimedia tungkól sa Asya-Pasípiko kung saán matátagpuán ang may 8,000 
lathalaín, sinupan ng peryodiko, hiraman at panooran ng vídeo at ang tala-
tunugang Alain Daniélou. Máyroón ding sentro ng negosyo na nakalaán sa 
komunidád pangkabuhayan, ang bulwagang Tagore na dausán ng mga pulong 
at tálakayán, ang InfoAsia na sentro ng kabatirán, mga bulwagang dausán ng 
mga pampúbliko at pribadong seremonya, mga silíd-gawaan at pulungán, at 
isáng maliít na kapihan-kainán.

Dahil sa mahigít na 800 aktibidád na idinaraos dito bawat taón, ang himpilan 
ng Casa Asia ay karaniwan nang pinupuntahan ng may 500 katao araw-araw 
upang sumanggunì o manghirám ng aklát, pelíkula o tugtuging Asyano; duma-
ló sa mga kursong panghanap-buhay at pangwikà, pulong at tálakayáng pang-
ekonomiya; tumungháy sa mga pagtatanghál na may kinalaman sa sining; ma-
kilahók sa mga workshop ng iba´t ibáng paksáng Asyano; humiling ng handóg 
na tulong sa pag-aaral, pagsasanay o panánaliksík; o ´dî kaya´y magbalak ng 
paglalakbáy sa Asya upang mag-aral o magliwalíw.

Casa Asia en Madrid - Casa Asia sa Madríd

Iniháhandáng buksán ng Casa Asia ang Sentro ng Paglilinang at Dokumen-
tasyón sa Madríd bilang bunga ng nilagdaáng kasunduan sa pagitan nitó sa 
isáng bandá at ng Alkaldiya ng Madríd at PromoMadríd sa kabilâ na naglala-
yong bumuó ng balangkás ng kolaborasyón kasama ang dalawáng institusyón 
na nakikibahagì sa hangaring magsakatuparan ng mga proyekto´t aktibidád 
sa punong lunsód na makaáambág sa higít na káalamán at simbuyô ng mga 
ugnayan sa pagitan ng Espanya at ng mga bansâ sa Asya at sa Pasípiko.

Ang institusyóng may mga tanggapan na pansamantaláng matátagpuán sa 
Centro Conde Duque sa Madríd ay may naidaos nang mahigít sa sandaáng 
aktibidád sa pakikipagtulungán ng mga pásuguáng Asyano at institusyón. Ang 
Círculo ng Bellas Artes ay pinagdausan ng Festival Asia na pagdiriwang alay sa 

El Alcázar de Segovia - Alcázar ng Segovia 

Pintura de Murillo - Kuwadro ni Murillo Pintura de Sorolla - Kuwadro ni Sorolla
 

Ciudad de Toledo - Lunsód ng Toledo

Torre Agbar, Barcelona - Torre Agbar, Barcelona Puente de Santiago Calatrava - Tuláy na gawâ 
ni Santiago Calatrava 

Casas Colgantes de Cuenca  - Mga Nakalawít na 
Kabahayán ng Cuenca

La Giralda de Sevilla - La Giralda ng Sevilla  

Edificio del Forum, Barcelona - Gusalì ng Forum, Barcelona

kultura at sining Asyano. Sa pakikipagtulungán ng ICEX at CECO, nakapagdaos 
ng mga pulong at tálakayáng pang-ekonomiya, maging yaóng mga ginawâ 
kasama ang Centro de Estudios de Asia Oriental de la Universidad Autónoma, 
gayundín ang Universidad Complutense, Universidad Rey Juan Carlos I, Fun-
dación Ortega y Gasset, Real Instituto Elcano de Estudios Internacionales y 
Estratégicos o ang Sociedad General de Autores at Editores, at ibá pa.

Casa Asia en España - Casa Asia sa Espanya

Kasali ang Casa Asia sa paggawâ ng mga aktibidád sa karamihan ng mga 
awtónomong rehiyón ng Espanya. Pinalaganap nitó ang presénsiyá sa mga 
punong lunsód at ibá pang mga siyudád ng Espanya kung saán itó naki-
pagtulungán upang maidaos ang mga aktibidád ng paglilinang at kabatirán 
tungkól sa Asya at Pasípiko. May kinalaman din itó sa pagsusulong sa Casa 
Asia bilang tagapagpalaganap ng diplomasyang kulturál. Isáng malinaw na 
halimbawà na ang pagbubukás sa Madríd ng sentro ng paglilinang at doku-
mentasyón upang tumugón sa layuning palawigin ang kamalayang Asyano 
sa buóng Espanya, bagay na ´dî malayong mangyari sa Valencia, País Vasco 
o Galicia. 

Ang awtónomong rehiyón ng Valencia ay nagbabalak nang magtayô ng isáng 
Linangang Asya-Pasípiko. Pinasimulán na ng Pais Vasco sa kámara ng komer-
syo ng Guipúzcoa ang isáng programa ng mga aktibidád tungkól sa Asya, ha-
bang ang Galicia ay may ¨Observatorio sobre China¨ ng IGADI.

El atractivo de España para Filipinas - Ang Pang-akit ng 
Espanya sa Pilipinas

España, un país competitivo y con una economía estable
Espanya, isáng kompetitibong bansâ na may matatág na 
ekonomiya

Nakakaranas ang Espanya ng mabilisang pag-angát ng ekonomiya sang-ayon 
sa mga panukat na nagpapatunay sa pahayág na itó tulad ng paglakí ng GDP 
at ng pangangailangang panloób, ang pagbuó ng empleo, ang pagkakabawì 
ng kalakal na panlabás at ang papaakyát na sektór ng industriya, lalò na ang 
sa konstruksyón at ibá pang mga serbisyo. Kahanay nitó, ang mga datos na 
nagpapahiwatig ng katatagán ng ekonomiya ay nagpapakita ng mabuting ka-
lakarán sa sektór ng turismo. 

Ang Espanya ang pangwalóng ekonomiya ng mundó at ang pang-anim na ma-
mumuhunan sa daigdíg (pangalawá sa Timog Amérika). Pansiyám sa pinaka-
mataás ang kanyáng GDP at pangwaló sa OCDE. Siyá rin ang pangunahing 
pabrikante ng langís ng oliba at isá sa mga importanteng pinggagalingan ng 
alak at ibá pang likás-yaman tulad ng enerhiyang nagmúmulâ sa hangin. Sa 
kabilâ nitó, ang malaking bahagì sa pandaigdigang pamantayan ay nanggaga-
ling sa mga multinasyonál na mga kumpanyá sa mga sektór gaya ng telekomu-
nikasyón, bangko, enerhiya, pagkain at moda. 

Itó ang mga tandâ ng pag-unlád ng lipunang Espanyól sa larangang inter-
nasyonál na ang pangkalahatáng kita ay nasa katamtaman kung ibabatay sa 
pamantayang Europeo. Isá itóng tagumpáy na maituturing ng hindî karamihan 
sa mga bansâ sa Europa lalò pa´t tatlumpúng taón na ang nakararaán ay má-
tatandaáng nakaranas ng grabeng pagkaantalà ang ekonomiya ng Espanya at 
bahagyáng ¨napawalay¨ sa mundó.

Iglesia Santa Maria del Mar, Barcelona 
Simbahan ng Santa María del Mar, Barcelona 

Mezquita de Cordoba - Meskita ng Córdoba 

Puente de la Barqueta, Sevilla - Tuláy ng 
Barqueta, Sevilla 

Alcázar de Sevilla - Alcázar ng Sevilla 

Ciudad de las Artes y las Ciencias, Valencia - Siyudád ng mga Sining at Aghám, Valencia 

Museo Guggenheim, Bilbao - Museo ng Guggenheim, Bilbao 
¨Gustuhín man natin o hindî, ang modernong Pilipinas ay bahagì ng Espanya at ang 
Espanya ay ganoón din sa Pilipinas, hindî nga lang sa pampulítika o pang-ekonomiyang 
pananáw kundî sa más mahalagá at nákabibigkís na sakláw ng kultura. Magkakaugnáy 
ang ating mga bansâ na kapwâ pinaghahatian ang kasaysayan, kultura at mga ele-

mento ng wikà.¨

AMBETH R. OCAMPO　　

Chairman of the Nacional Historical Institute of  
Philipinas and of the National Comisión for Cul-
ture and the Arts. Philippines

AMBETH R. OCAMPO　　
Tagapangulò ng Pambansáng Suriáng  

Pangkasaysayan at ng Pambansáng Ko-

misyón ng Kultura at Sining sa Pilipinas

¨Kapág nábanggít ang Espanya sa kaninumang Pilipinong 50 taón gulang pababâ sa 
ngayón, ang mga palasák na imaheng kikintál sa isipan ay ang futbol, kurida ng toro, 
hamón serrano, soriso de Bilbao at siyesta. Iilán lang ang magsasambít na ang Espanya 
ang pinakamabilís na lumalagong ekonomiya sa Europa sa ngayon at ang isá sa may pi-
nakamababang bilang ng mga waláng trabaho. Ni walâ ring kamalayán na ang Espanya 
ay pangunahing tagagawâ ng mga barkó, kotse, bakal at kemikal at ang pangalawáng 
bansâ na pinipiling puntahán ng mga turista. Lalong hindî batíd sa Pilipinas na ang Es-
panya ay may ilán sa mga nangungunang eskuwelaháng pangkomersiyo at pinakama-
huhusay na  sentro ng panggagamót sa mga lunsód tulad ng Barcelona at Pamplona.¨

BERNARDO M. VILLEGAS　

Executive vice-president of the Asia Paciific 
Universit

BERNARDO M. VILLEGAS　　

Executive VP ng Pamantasan ng Asia Pa-

cific

España, un mosaico de pueblos diversos único en el mundo 
Espanya, pinagtagpi-tagping bayan ng samu´t saring tao 
na waláng kaparis sa mundó

Ang mga pánauhíng nagdaratingan sa Espanya ay nagkákaroón ng pagkaká-
taóng masilayan ang mga makasaysayan at masisining na poók, lugar at mo-
mumento na may pandaigdigang halagá, tulad ng Katedrál ng Santiago, Al-
hambra sa Granada at  Lunsód ng Cuenca. Kung tutuusin, ang Espanya ang 
bansang may pinakamaraming pag-aarìng inihayág na Erensiyá ng Sangkatau-
han ng UNESCO. Magpahanggáng sa ngayón ay pinangangalagaan ng Espanya 
ang mga alaala ng nakaraán nitó sa Pilipinas tulad ng mga gusalì ng Compañía 
General de Tabacos de Filipinas hanggáng sa pamantasan kung saán nag-aral 
si Rizal ng medisina. Nguni´t sa kabilâ ng mga yamang kulturál na handóg 
ng nakaraán ng kasaysayang Espanyól, maaaring tamasahín ng pánauhín ang 
mga kaalinsabay na mga obra ng sining na higít na napapanahon at buháy. 
Samakatuwíd, biníbigyáng-diín ang likás at organikong katangian ng mga iti-
nayóng gusalì ng isang unibersál na sagisag ng sining na tulad ni Gaudí, na 
sinasabing kumuha ng pagkasì para sa kanyáng mga obra mulâ sa iláng aspeto 
ng tradisyóng artístiko ng Silangan, sa salamisim nitó at sa kákaibáng natu-
ralismo.

Subali´t hindî lamang sa yamang kagandahan ng kanyáng nakaraán nabubu-
hay ang mga lunsód ng Espanya kundî magíng sa mga likhâ ng kasalukuyan 
nitóng mga henyo. Ang mga obra tulad ng Museo ng Guggenheim sa Bilbao, 
Torre Agbar sa Barcelona, tuláy ng Barqueta ni Arenas sa Sevilla o ang siyudád 
ng mga sining at aghám ng Calatrava sa Valencia ay nakaáambág sa talento´t 
pagkamalikhain upang mapagandá ang mga siyudad na panghinaharap ng 
Espanya. Bunga nito´y bibihirà sa mga kabataáng Espanyol sa ngayón ang 
makakakilala ng kani-kaniláng mga lunsód kung babalikan nilá kung anó ang 
mga itó dalawampúng taón ang nakákaraán. Ang urbanismo, imprastruktura 
at sistema ng transportasyon ay binalangkas upang mailagáy ang mga lunsód 
na ito sa isáng kaaya-ayang sitwasyon para sa pagharáp sa mga nakalaáng 
pagsubok ng bagong siglo.

¨Ang pinakamakatawag-pansín sa kulturang Espanyól ay ang pagkakáiba-ibáng        
máyroón sa loób mismo ng bansâ. Waláng kinalaman ang isáng Gallego sa isáng Vas-
co, Andaluz o Catalán. At ang kulturang iyán ay bahagì ng atíng minana. Tayóng mga 

Pilipino ang mga Latinong Asyano.¨ 

CARINA GEMPERLE　　

Executive Director for USA and UK mar-

kets of IESE Bussiness School

CARINA GEMPERLE　　

Executive Director ng IESE Business 

School para sa US at UK markets 

¨Máyroón pa ring 500,000 Pilipinong nakákapagsalitâ ng Kastilà, kabilang na ang mga 

nagsásalitâ ng Chabacano.¨

VICENTE AYLLÓN 　　

President of Insular Life Insurance

VICENTE AYLLÓN 　　

Tagapangulò ng Insular Life Insurance

Expo 92 de Sevilla - Expo 92 ng Sevilla 

Procesiones de Semana Santa - Mga Prusisyón ng Semana Santa 

Fachada Sagrada Familia, Barcelona - Harapán 
ng Sagrada Familia, Barcelona 

Detalle Ciudad de las Artes y las Ciencias, Valencia 
Detalye ng Siyudád ng mga Sining at Aghám, Valencia

Instituto Cervantes en Manila - Instituto Cervantes sa Maynilà 

España y el arte, combinación de tradición y vanguardia 
Espanya at ang sining, pinaghalong tradisyón at avant garde

Hindî kailâ ang interés na pinupukaw ng mga obra ng mga pinakatanyág na 
mánlilikhâ sa larangan ng klasikong sining ng Espanya tulad niná Goya, Ve-
lázquez, El Greco, Zurbarán at Ribera, at ng mga higít na kinalúlugdán ng 
mga Pilipino, siná Sorolla at ang mga birhen ni Murillo. Ang nápakataás na 
bilang ng pagbisita sa Museo del Prado, isa sa mga pinakapinupuntahan sa 
mundó, ay isang patunay na hindî mapapasinungalinan. Datapwa´t ang mga 
taong nakaranas o nagkaroón ng pagkakátaóng makilala ang Espanya sa kasa-
lukuyan ay tatanggaping máyroón itóng sariling aktuwál na sining. Sa bawat 
artistíkong kahusayan ay may itinatanging kinatawán. Ang mga lilok ni Pablo 
Gargallo, mga kuwadro ni Picasso, Dalí, Miró o ang mga disenyo ni Mariscal ay 
kapwà nagpapakita ng isáng bagong bansâ na ang pagbabago´y hindî maa-
ring ´dî makabihag sa panauhin. Isáng magandáng halimbawà ng pinaghalong 
tradisyón at makabagong estilo at ng erénsiyáng Pilipino-Espanyól ay maaa-
ring masilayan sa mga Nakalawít na Kabahayán ng Cuenca. Sa lunsód na itó 
may matútunghayán na kahanga-hangà at ubód-tandáng gusaling itinayó sa 
pagwawakás ng ika-XV siglo kung saán matátagpuán ang Museo de Arte Abs-
tracto Español  ni Fernando Zóbel de Ayala na may tinipong 200 obra ng mga 
makabagong artistang 

Hindî rin maikakatwâ ang interés ng públikong internasyonál para sa isá sa 
itinuturing na pinakamasining na pagpapamalas ng masimbuyóng damdamin 
at ng harayà kung saán iniuugnay ang sining ng Espanya: ang flamenco. Hindî 
maikákailáng ang músika ay isá sa mga sangkáp ng kulturang Pilipino at Es-
panyol na kapwà pinaghahatian ng dalawáng bansá.

España, un país con un idioma universal - Espanya, ban-
sáng may wikang unibersál

Ang wikang Kastilà ay isá sa mga pínakamahalagáng sangkáp upang ipakilala 
ang Espanya sa ibayong-dagat. Para sa mga Pilipino, hindî lang itó ang wikang 
ginamít ni Rizal upang kathaín ang kanyáng mga akdâ kundî isá itóng pamá-
maraán para sa pansarili at pampropesyonál na pag-unlád. Ang Kastilà ang pi-
nakalumalaganap na wikà sa daigdíg at maraming kumpanyá ng mga call center 
sa Pilipinas at maging sa Estados Unidos ang nagpápahalagá ng kadalubhasaan 
sa wikang Kastilà. Sa kasalukuyan, ang bilang ng mga Pilipino na taún-taón ay 
nag-aaral ng Kastilà sa Instituto Cervantes sa Maynilà ay mahigít na sa 2,000. 
Ang bentahang dulot ng mga libu-libong salitâ na galing sa Kastilà na ngayón 
ay bahagì na ng wikang Filipino ay dahilán upang higít na magíng madalî para 
sa mga Pilipino ang pag-aaral nitó kaysá sa mga kalapít-bansâ nitó.

¨Pinaháhalagahán naming mga Pilipino ang mabuting trato, ang klima, ang kalidád ng 
pamumuhay sa Espanya at higít sa lahát, ang pagkain. Kilaláng-kilalá ang pagkaing Es-
panyól sa Pilipinas.¨

EDDIE BOY 　　

Restaurant owner

EDDIE BOY 　　

May-arì ng restawrán

España, un país con una rica y variada gastronomía - Espanya, 
bansáng may mayaman at samut-saring gastronomiya

Kaisá ng Espanya ang Pilipinas sa interés nitó sa sining ng mahusay na      
paglulutò. Nagkákahawíg din ang mga gawî sa pagkain. Ang diyetang me-
diteráneo ay mabuti sa kalusugan at kahali-halina sa lasang Pilipino. Bukód 
dito,  kapwà matatagpuan sa ating diyeta hindî lamang ang mga embutido´t 
pagkaing-dagat kundî maging ang kanin at mga gisado. Ang pagkákahawíg 
ng mga lutong Espanyól sa mga pagkaing Pilipino tulad ng adobo, lechón de 
leche, bakaláw, kosido at metsado ay patunay ng hindî nagkákalayóng tra-
disyóng pangkusinà. Ang hilig sa pika-pika na isáng urì ng gastronómikong 
paghahandâ ng masusustansya nguni´t magkakaibáng pagkain nang pakaun-
tî-kauntî ay magkawangis sa dalawáng kultura. Sa kasalukuyan, ang mga 
kusinerong espanyól tulad niná Ferrán Adrià o Juan María Arzak ay nápa-
bantóg at nagpamalas ng kaniláng kákayahán at talentong pagsamahin ang 
tradisyón at mga makabagong estilo sa paglulutò na siyáng mga sangkáp ng 
kulturang Espanyól.

España, en la elite del deporte mundial - Espanya, hinihi-
rang sa mundó ng palakasan

Nasa listahan ng Espanya ang iláng pilíng pangalan na tumatawag ng pansín 
sa larangan ng palakasan sa loób at labás ng bansâ. Ang mga hinihirang na 
manlalarong siná Fernando Alonso, Raúl, Gasol o Nadal ay tatló lamang sa mga 
magagandáng halimbawà. Itó rin ang susì ng proyeksyóng internasyonál ng 
mga klub ng futbol, higít lalò ang Real Madríd o ang FC Barcelona at ang ating 
koponán sa basketbol na kamakailan lang ay itinanghál na kampeón at ginan-
timpalaan ng Gawad Príncipe de Asturias ng Palakasan. Ang gawad-parangál 
na itó, na nakapagdiwang na ng kanilang XXV anibersaryo, ay kumikilala sa 
mga indibidwál o institusyóng nagkamít ng tagumpáy sa larangan ng aghám, 
kultura at lipunan sa pandaigdigang pamantayan na nagsisilbing halimbawà 
para sa sangkatauhan.

España, un país acogedor y con tradición - Espanya, ban-
sáng bukás-palad at may tradisyón

Ang Espanya ang pangalawáng destino ng mga turista sa pamantayang pan-
daigdigan. Ang Madrid, Toledo, Barcelona at Andalucía (namúmukód tangì ang 
Granada, Sevilla at Córdoba) ay nasa listahan ng pinakapaboritong puntahán. 
Ang malaking pagkakáibá-ibá na máyroón sa Espanya ay lubháng nakakaakit 
sa mga banyagà. Sa kaso ng Pilipinas, bukód sa mga nábanggít, nagmúmulâ 
ang interes sa magkawangis na katólikong tradisyón at mga matatayog na mo-
numento na kayamanang kulturál. Ang hilig sa mga piyesta at gastronomiya, 
mga kurida ng toro at ang Arabong impluho ay ilán sa mga kulturál na sang- 
kap na lubusang kahali-halina sa mga pánauhíng dayuhan. Ang mga kawing 
pangkasaysayan ay dahilán upang máramdamán ng mga Pilipino na sila´y  
tanggáp sa Espanya na kabikas nilá sa pagpápahalagá sa pamilya, paglingón  
sa pinagmulán, paggalang sa tradisyón at sa kákayaháng tamasahín ang buhay 
nang may ngitî sa labì, na katangian ng mga taong bukás sa mundó sa labás 
ng sarili niláng bansâ.

Selección española de baloncesto, campeona del 
mundo y Premio Príncipe de Asturias de los De-
portes - Koponáng Espanyól ng basketbol, kam-
peón ng mundó at Gawad Príncipe de Asturias ng 
Palakasan edalla de Oro de la Selección Española 
de baloncesto  

Paella  

Bailando sevillanas - Nagsásayáw ng sevillanas 

Fiestas de San Fermín, Navarra
Mga Piyesta ng San Fermín, Navarra

Mercado - Palengke 

El guitarrista Paco de Lucia - Ang gitaristang si Paco 
de Lucía

Corrida de toros - Kurida ng mga toro 

<

<

<

<

Cartel del VI Festival de Cine Asiático 
de Barcelona

Terminal T4 Barajas, Madrid - Terminál T4 ng Barajas, Madrid 

Ave, tren de alta velocidad - AVE, bullet train Red de autopistas - Sistema ng mga karetera

Paisaje del Norte de España - Tanawin ng Hilagà 
ng Espanya 

Playa de Mallorca - dalampasigan ng Mallorca 

Casa Batlló de Antoni Gaudi - Casa Battló ni 
Antonio Gaudí

Turistas en el barrio gótico de Barcelona 
Mga turista sa Baryo Gótiko ng Barcelona
 

¨Ang lawak ng nasásaklawán ng handóg na kultura ng Espanya ay nasusukat mulâ 
sa nakapamihasnán na hanggáng sa sinusubukan pa lang. Tayong mga Pilipino at Es-
panyol ay hindî magkasalungát. Dito, tayo´y pinaháhalagahán at naniniwalà akóng sa 
pangkalahatán ay maginhawa ang katayuan ng Pilipino sa Espanya.¨

ANJI CARMELO 　　

Writer

ANJI CARMELO 　　

Mánunulát

¨Bagama´t may mga grupo ng kumpanyáng Espanyól tulad ng Banco Atlántico, Iber 
Pacific, Union FENOSA, Soluziona at Ibero Asistencia na kasalukuyang mátatagpuán 
sa merkadong Pilipino, may malaki pa ring potensyál para sa paglagó. Dapat isaalang-
alang ng mga Pilipinong mangangalakal ang Espanya bilang daán para makapasok sa 
Europa, kagaya rin na dapat tingnán ng mga negosyanteng Espanyól ang Pilipinas 

bilang pintuan nilá sa Asya.¨ 

JOSEPH D.BERNARDO MEDINA　

Ambassador of the Philippines

JOSEPH D.BERNARDO MEDINA　
Sugò ng Pilipinas sa Espanya

España, un valor seguro para invertir - Espanya, matatág 
at tiyák na pamumuhunan

Sa kabilâ ng mataás na bilang ng mga manggagawang Pilipino sa Espanya, 
hindî ganoón karami ang mga negosyanteng Pilipino na namumuhunan sa ating 
bansâ, na kadalasan ay maliliít at katamtaman lamang ang mga negosyo. Hing-
gíl sa kalakalang panlabás, bagama´t hindî rin itó ganoón kalakí, kasalukuyan 
itóng dumarami. Ang mga puhunang Espanyól sa Pilipinas ang pangalawáng 
pinakaimportante sa Silangang Asya, pagkatapos ng Hapón. Noóng 2004, na-
gpadalá ng kalakal ang Espanya sa Pilipinas sa halagáng 192 milyóng dolyár 
at ang Pilipinas ay nakapagluwás sa Espanya ng halagáng 204 milyóng dolyár. 
Ang Fundador brandy ang namunò noóng taóng iyón sa mga ipinadalang ka-
lakal ng Espanya sa kapuluán, sa kabuuáng halagá na 20 milyóng dolyár.

Sa kabilang dakò, ang presénsiyá ng mga kumpanyáng Espanyól sa Pilipinas 
ay higít na naráramdamán sa pagdáraán ng mga araw lalò na yaóng may ki-
nalaman sa moda at disenyo, sa paglaganap ng mga markáng Zara, Mango, 
Camper, atbp. Dapat ding bigyáng-diín ang pagkikintál ng mga kumpanyá ng 
panánalapî at serbisyo na tulad ng Banco Atlántico at MAPFRE Insurance; ang 
Laboratorios Caller sa mga produktong pambeterinaryo; Perfumería Española 
sa sektór ng pagpápagandá; o ang San Miguel-CampoCarne sa pagkain. Sa 
sakláw ng sánggunián, nariyán ang Iber Pacific, Unión Fenosa at Soluciona, 
habang ang Ibero Asistencia ay nakatuón sa mga tulong medikál at pag-alalay 
sa mga aksidenteng panlansangan.

España, un país alegre y con una gran calidad de vida: 
el arte de vivir - Espanya, bansáng masaya´t may kaaya-
ayang kalidád ng buhay: ang sining ng maalwáng pamu-
muhay

Maraming Pilipino na dahil sa trabaho o para magliwalíw – at dahil na rin sa 
pagkakahawig sa kulturang Espanyol - ang nagpasiyáng mangibambayan at 
manirahan sa ating bansâ pansamantalá. Lahát silá ay nakatagpô ng higít pa 
sa sining, masimbuyóng damdamin at palakasan. Natuklasan nilá ang katangi-  
tanging kakayahán ng pagtatrabaho at pagpapakasakit at ang hindî gaanong 
natatantong taós-pusong pakikipagtao. Isáng magkawangis na pananáw ay ang 
kalidád ng ugnayang pantao na nakapagsusulong ng produksyón mulâ sa maha-
habang oras ng paggawâ na katangian ng makabagong kumpanyáng Espanyól.

¨Kahawíg ng estilo ng pamumuhay sa Pilipinas ang estilo ng pamumuhay ng mga Pili-
pino sa Espanya, na tila ginawâ na itóng karugtóng ng kaniláng mga baháy. Kabilang 
sa mga dahilán upang piliin ng mga Pilipinong manirahan dito ang tradisyóng katóliko, 
ang mga kundisyón ng pamumuhay, at ang katotohanáng nagíng bahagì ng kasaysayan 
at kulturang Pilipino ang Espanya¨.

REUEL CASTAÑEDA　

Philippine Priest resident in Barcelona

REUEL CASTAÑEDA

Paring nakatalagâ sa Barcelona

¨Ang mga panlunsód na paggagayák na ginagawâ sa Madríd (ang kamangha-mangháng 
paliparan, mga paghuhukáy...) ay dahilán upang ito´y magíng isá sa mga pinakama-
gandáng siyudád hindî lamang sa Europa kundî sa buóng mundó. Sa aking palagáy, ang 
kanyáng sistema ng transportasyón ay isá sa pinakamagaling sa buóng mundó dahil sa 
kanyáng husay, kalidád, kalinisan at katipirán.¨ 

JOSE Mª ESTRADA GONZÁLEZ　

Business man and former vice president 

of Philippine Airlines

JOSE Mª ESTRADA GONZÁLEZ

Negosyante at dating bise-presidente ng 

Philippine Airlines

¨Tulad ng kung papaanong ang Espanya noong ikalabinsiyám na siglo´y pumukaw sa 
mga kaisipang pampulitika ng henerasyón ni Rizal, maaari ring ang Espanya sa kasa-
lukuyan ang ating maging kawing sa matagintíng na kabihasnán ng bagong Unyóng 

Europeo¨.

EDGARDO J. ANGARA　

Member of the Philippines Senate

EDGARDO J. ANGARA
Miyembro ng Mataás na Kapulungán ng Pi-

lipinas

Mapapatotohanan ng mga kasapì ng pámayanáng Pilipino sa Espanya na ang isá 
sa mga pinakatatagong lihim ng bansâ ay ang paraán ng pamumuhay na mai-
tuturing na sining. Natuklasán nilá na ang isáng lipunang masipag na nagdalá 
sa Espanya sa tugatog bilang isá sa mga pinakamayang ekonomiya sa Europa 
at sa mundó ay marunong maglaán ng libreng panahón sa pamilya, mga kaibi-
gan at sa sarili. Sa kadahilanang itó, ang Espanya ang napupusuang bansâ ng 
maraming propesyonál na Europeo upang pagtrabahuhan, na nakákatagpô ng 
ekonomiyang namámayagpág sa mga pilíng sektór ng panánalapî, industriya 
at teknolohiya, kaakibat ang mga nakahaing serbisyo at sarisarì at de-kalidád 
na kulturang pangkabuhayan na abot-kaya ng lipunan.

España, un país que apuesta por el futuro - Espanya, ban-
sáng may paghamon sa hinaharap

Sa isáng malinaw na paghamon para sa modernisasyón, sa Espanya´y lumawig 
nang bahagyâ ang mga rekursong pangkabuhayan na itinalagâ ng Pángasiwaán 
ng Estado sa pagsusulong ng panánaliksík, ng pag-unlád at ng inobasyóng 
panteknolohiya. Noóng 2006, lumakí ang salapíng laáng gugulin nang may 
50% kung ihahambing sa nagdaáng taón. Ang kapansín-pansíng pagpúpunyagî 
ng ekonomiya ay sinamahan ng pagsisikap na maitaguyod at maiangát ang 
kalidád ng mga saliksík at masagád ang dami nitó ayon sa binibigyáng-diín sa 
Pambansáng Balangkas na P+P+i.

Ang pag-angát ng ekonomiya at pagsulong ng lipunan ay nagdulot ng                  
pangangailangang magdagdág ng iniuukol sa imprastruktura ng transpor-
tasyón. Patuloy ang modernisasyón ng mga makabagong sistema ng riles na 
nadagdagán ng mga linya para sa mga bullet train. Sa kabiláng bandá, may 
mahalagáng papel ang Espanya sa daloy ng pandaigdigang transportasyóng 
pandagat. Ang sistema ng daungan ay may mahalagáng papél sa pag-aangkát 
at pagluluwás ng kalakal. Dahil dito at bilang pagtugón sa sumísikíp na daloy 
ng trápiko sa mga piyér, ginawáng higít na makabago´t pinaigtíng ang mga 
serbisyong ipinagkákaloób ng mga mahahalagáng daungáng itó ng bansâ.

Sa kabilang dakò, ang pagpapalawak ng mga paliparan ng Madríd, Barcelona 
at Valencia ay tumútugón sa sumisikip na daloy ng trápikong panghímpapawíd. 
Sa pangkalahatán, naiayos nang mabuti ang lokál na sistema ng paglululan at 
higít lalò ang mga imprastrukturang may kinalaman sa transportasyóng pang-
internasyonál. Sa kasalukuyan, nakakawing ang Espanya higít kailanmán sa 
buóng daigdíg. 

Waláng kaduda-dudang ang Espanya at Pilipinas ay maraming pinagkáka-
hawigán. Isa itong ugnayang ibinatay sa isáng nakaraáng kapwà pinagkábaha-
ginán at sa magkanugnóg na intindihang kultural ng mga wastóng káugalián at 
paraán ng pamumuhay. Magkawangis ang Pilipinas at Espanya sa pagkákaroón 
ng huwaran ng lipunang matatág na binábaybáy ang daán tungò sa maunlád 
na bukas nang hindî iwinawaksî ang pamana ng kanyáng Kasaysayan. Kapwâ 
lipunan ay nakabábatíd ng káhalagahán ng pagsasanib ng nakaraán at ka-
salukuyan, tradisyón at estilong makabago, upang harapín ang mga bagong 
hamon ng hinaharap.

Espanya, bansáng ligtás para tirhán at pagtrabahuhan, makabago 
nguni´t ipinagmamalaki ang nákaugalián, mulát at bukás-palad: 
isáng sining ng maalwáng pamumuhay

España, un país seguro para vivir y trabajar, moderno pero 
orgulloso de su tradición, cosmopolita y acogedor: un arte de 
vivir

